Bybel is ’n baie dik boek. As ’n mens dit in jou hande neem, kan dit
ljou maklik moedeloos maak, want jy voel dalk jy sal dit nooit alles kan
lees nie. Dit is nogal jammer, want dit is baie goed om die hele storie van
die Bybel te ken. Die Bybelse verhaal help ons om te verstaan hoe God
dink oor die wéreld en oor ons. In die Bybelse verhale leer ons God beter
ken; daarom is dit belangrik dat ons dié verhale moet lees. Dit help ons
ook om te verstaan hoekom dit nodig was dat Jesus moes kom.

Ek wil jou aanmoedig om eendag, voor jy uit die skool is, die Bybel van
voor tot agter deur te lees, al vat dit jou ’'n jaar of drie of selfs vyf, soos dit
my die eerste keer gevat het. Maar intussen het ek hierdie boek spesiaal
vir jou geskryf sodat jy die hele Bybelse verhaal in volgorde kan lees. Dit
sal jou help om ’n prentjie van die Bybelse storie in jou kop te teken sodat
die dinge wat jy al klaar van Bybelse gebeurtenisse weet, mooi inmekaar
kan pas.

Lekker lees!

— Jaco Thom






